
ᐃᐧᐣᑕᒪᑫᐃᐧᐣ ᐸᑭᑎᓂᑲᑌ ᐁᐃᐧᑲᑫᐧᑌᓇᓂᐊᐧᐠ ᑲᔦ ᒋᐊᓂᒧᒋᑲᑌᐠ 
ᐃᐁᐧ ᐅᔑᒋᑲᑌᐠ ᐊᐧᑌᓂᑲᓂᔭᐱᑯᑫᐃᐧᐣ 

ᐁᐧᑎ ᑎᑐᕑ ᓴᑲᐦᐃᑲᐣ ᐊᐧᑌᓂᑲᓂᐃᐧ ᐊᓂᑭᐃᐧᐣ 
 (ᓂᐢᑕᑦ ᑫᐊᓂᑲᑌᐠ ᐊᐃᓫᐊᐣᐟ  ᐸᓫᐢ ᐁᐧᑎ ᑎᑐᕑ ᓴᑲᐦᐃᑲᐣ) 

 
ᑎᑐᕑ ᐅᓴᐃᐧᔓᓂᔭᐃᐧ ᒪᒋᑕᐃᐧᐣ  (“ᑲᔕᑲᐢᑭᓀᐱᐦᐃᑫᐨ” ᓇᐣᑕ ᑲᔦ “ᑎᑐᕑ”) ᒋᔕᑲᐢᑭᓀᐱᐦᐃᑫᐊᐧᐠ ᐁᐃᐧ 

ᑲᑫᐧᑌᐊᐧᐨ ᑫᑯᓀ ᐅᐣᑌᕑᐃᔪ ᐃᐢᑯᑌᐃᐧᔭᑊ ᑲᐊᐱᑕᒧᐊᐧᐨ, (ᐃᑫᐧᓂᐊᐧᐠ “ᐅᑕᐱᑕᒪᑫᐠ”) ᑲᐃᓇᑭᓯᐨ 
ᐅᐸᐢᑲᐃᐧᐱᓯᑦ 20, 2010 ᐃᒪ ᐸᑫᐱᐦᐃᑲᓂᐠ 92 ᐃᒪ ᐅᐣᑌᕑᐃᔪ ᐃᐢᑯᑌᐃᐧᔭᑊ ᑲᐊᐱᑕᒧᐊᐧᐨ ᐅᓇᑯᓂᑫᐃᐧᐣ, 

1998, S.O. 1998, c.15, Schedule B. ᐊᐁᐧ ᐅᔕᑲᐢᑭᓀᐱᐦᐃᑫ ᑲᑫᐧᑌ ᐃᒪ ᐊᐱᑕᒪᑫᐃᐧᓂᐠ 

ᒋᐸᑭᑎᓇᑲᓄᐊᐧᐨ ᒋᐅᔑᑐᐊᐧᐨ ᐊᐧᑌᓂᑲᓂᔭᐱᑯᑫᐃᐧᐣ ᐃᒪ ᒋᐅᐣᒋ ᑭᐁᐧ ᓴᑲᐱᑫᓯᐠ ᑎᑐᕑ ᓴᑲᐦᐃᑲᐣ 

ᐱᐊᐧᐱᑯᑲᓂᐠ, ᐃᒪ 185 ᑐᓱᑎᐸᐦᐊᑲᐣ ᑭᐁᐧᑎᓄᐣᐠ ᓀᑲᐱᐦᐊᓄᐠ ᑲᐧᑭᕑᐃᐣ ᑕᐃᐧᐣ, ᐃᒪ ᑕᐢ ᐃᓂᑯᐠ ᐅᐣᑌᕑᐃᔪ 
ᐅᑭᒪᐃᐧᐣ ᑲᐃᔑᐊᑯᑎᐸᐦᐊᑭᐨ ᐊᐃᓫᐊᐣᐟ ᐸᓫᐢ ᑲᐧᑭᕑᐃᐣ ᑎᐸᐦᐊᑭᐃᐧᐣ ᑲᐅᐣᒋᑎᐯᐣᑕᑲᐧᐠ. ᑎᑐᕑ ᐅᓴᐃᐧᔓᓂᔭ 

ᒪᒋᑕᐃᐧᐣ ᒥᓯᐁᐧ ᐅᑎᐯᐣᑕᓇᐊᐧ ᑲᓇᑕ ᐅᓴᐃᐧᔓᓂᔭᐃᐧ ᓇᓇᑲᒋᒋᑫᐃᐧᐣ ᒥᓇ ᒪᒋᑕᐃᐧᓇᐣ ᑲᐅᐣᒋ 

ᓂᑲᓂᐢᑭᑲᑌᑭᑌ ᐁᐧᑎ ᑐᕑᐅᐣᑐ. 

ᐅᐁᐧ ᐊᓂᑭᐃᐧᐣ ᐅᑕᓇᐠ ᑭᐅᐣᒋ ᐊᓂᑭᒪᑲᓄᐸᐣ 115 ᑭᓄᐳᓫᐟ ᑲᐊᐱᒋᒪᑲᐠ ᐃᐢᑯᑌᐃᐧᔭᑊ ᐃᒪ ᑲᑭ ᐅᐢᒋ 
ᓴᑭᓯᐣᐠ ᐅᐣᑌᕑᐃᔪ ᐅᑭᒪᐃᐧᐣ ᐅᑎᐸᐦᐊᑲᐣ ᐃᒪ ᐊᐸᓫᐊᐢᐟ ᐸᕑᐢ. ᔕᑯᐨ ᑕᐢ, ᐊᐱ ᑲᑭ ᑭᔑᒋᑲᑌᑭᐸᐣ 

ᐱᐊᐧᐱᑯᑫᐃᐧ ᐊᓂᑭᐃᐧᓇᐣ, ᐊᐧᑌᓂᑲᓂᔭᐱᐣ ᑭᑭᒋᑲᐧᐱᑫᓂᑲᑌᐸᓂᐣ ᒥᓇ ᑲᔦ ᐊᐧᑲᐦᐃᑲᓇᐣ. ᐅᐁᐧ ᐊᓂᑭᐃᐧᐣ 

ᑲᐊᓂᒧᒋᑲᑌᐠ ᔕᑲᐢᑭᓀᐱᐦᐃᑲᓂᐠ ᑕᑲᐧᑌ ᐃᒪ ᑲᑫᐧᑌᐃᐧᓂᐠ ᐁᐃᐧᐅᔑᒋᑲᑌᐠ ᑭᒋ ᐃᐢᑯᑌᐃᐧᔭᐱᑭᑫᐃᐧᓂᔭᑊ 

142 ᑎᐸᐦᐊᑲᐣ ᒥᓇ 230 ᑭᓄᐳᓫᑊ ᒋᐊᐱᒋᒪᑲᐠ ᐃᒪ ᒪᔭᑦ ᑲᐅᐣᒋ ᐱᒪᐱᑫᓯᐠ ᐃᐢᑯᑌᐃᐧᔭᑊ. ᐅᑕᓇᐠ 115 

ᑭᓄᐳᓫᐟ ᑭᐊᐱᒋᒪᑲᓄᐸᐣ ᑲᑭᐅᐣᒋ ᐊᓂᑭᓭᑭᐸᐣ. ᐅᐁᐧ ᐅᓂᑭᐃᐧᐣ ᑕᐅᔑᒋᑲᑌᐊᐧᐣ ᑲᔦ ᐊᐧᑲᐦᐃᑲᓇᐣ ᒥᓇ 

ᐊᐸᒋᑕᑲᓇᐣ ᑫᓇᐣᑕᐁᐧᐣᑕᑲᐧᑭᐣ ᑫᐅᐣᒋ ᓴᑲᐱᑫᓯᐣᐠ ᐅᐣᑌᕑᐃᔪ ᑲᑎᐯᐣᑕᐠ ᐃᐢᑯᑌᐃᐧᔭᐱ ᑎᐸᐦᐊᑲᐣ. ᒥᐦᐃᒪ 

ᑲᔦ ᑫᐊᔭᐠ ᐃᐢᑯᑌᐃᐧᔭ ᑲᐅᐣᒋ ᐊᓂᑯᐁᐧᐸᐦᐃᑫᒪᑲᐠ ᐁᐧᑎ ᑎᑐᓫ ᓴᑲᐦᐃᑲᐣ ᐱᐊᐧᐱᑯᑲᓂᐠ ᒥᓇ ᑲᔦ  ᑲᐅᐣᒋ 

ᐊᔭᐣᒋᐁᐧᐸᐦᐃᑲᑌᐠ ᐃᐢᑯᑌ ᒋᐅᐣᒋᑲᑌᐠ ᐃᒪ ᐊᐸᓫᐊᐣᐟ ᐸᓫᐢ ᒋᐅᐣᒋ ᓴᑲᐱᑫᓯᐠ ᐱᑦᐸᓂᒋᑫᐃᐧᑲᒥᐠ. ᐊᐁᐧ 

ᑲᑭᔕᑲᐢᑭᓀᐱᐦᐃᑫᐨ ᐅᑭᒪᓯᓇᐦᐊᐣ ᐁᑲ ᐊᐊᐧᔑᒣ ᒋᑕᐃᐧᑲᐦᐃᑫᐊᐧᐨ ᐃᒪ ᑲᐃᐧ ᐃᔑᐱᒪᐱᑫᓂᑫᐊᐧᐨ. 

ᑎᑐᕑ ᐅᑭᐅᔑᐱᐦᐊᐣ ᐅᐁᐧ ᐅᓂᑭᐃᐧᐣ ᑲᐃᐧᑐᑕᒧᐊᐧᐨ ᐁᓇᐣᑕᐁᐧᐣᑕᑲᐧᐠ ᑲᐧᔭᐠ ᐃᐢᑯᑌ ᐃᒪ ᒋᐊᔭᒪᑲᐠ ᑎᑐᕑ 

ᓴᑲᐦᐃᑲᐣ ᑲᐃᐧ ᑕᓇᓄᑭᓇᓂᐊᐧᐠ, ᒥᓇ ᑲᔦ ᑕᐃᓯᓭ 20 ᒣᑲᐊᐧᐟ ᑲᐊᐱᒋᓭᐠ ᐃᐢᑯᑌ ᒋᐃᓯᓭᐠ ᒣᑲᐧᐨ 

ᐊᓂᑭᓇᓂᐊᐧᐠ, ᒥᓇ ᐁᐃᔑ ᑭᑫᐣᑕᑲᐧᐠ 120 ᒣᑲᐊᐧᐟ ᐃᐢᑯᑌ ᒋᐊᓂ ᓇᐣᑕᐁᐧᐣᑕᑲᐧᐠ ᐊᐦᐱ ᑭᑭᔑᒋᑲᑌᐠ ᒥᓇ 

ᑭᒋᒪᑕᓄᑭᒪᑲᐠ. 

ᐊᐁᐧ ᑲᔕᑲᐢᑭᓀᐱᐦᐃᑫᐨ ᐅᑭ ᒪᓯᓇᐦᐊᐣ ᒥᓇᐊᐧ ᑫᐊᓂᔑᒋᑫᐊᐧᐨ ᐅᐁᐧ ᑲᐃᐧᑐᑕᒧᐊᐧᐨ, ᒥᓇ ᐊᐊᐧᔑᒣ 

ᐁᐦᐊᓂᔑᐱᐦᐃᑲᑌᐠ ᔕᑲᐢᑭᓀᐱᐦᐃᑲᐣ, ᓇᑫ ᓇᐊᐧᐨ ᑫᐊᓂᔭᑭᐊᐧᐠ, ᒋᐊᓂ ᓇᐣᑲᐱᑫᓂᑫᐊᐧᐨ ᐃᐢᑯᑌᐃᐧᔭᑊ ᐃᒪ 

ᐊᐃᓫᐊᐣᐟ ᐸᓫᐢ ᐃᒪ ᑕᐢ ᒋᐃᓇᐱᑫᓯᐠ ᐃᐢᑯᑌᐃᐧᔭᑊ ᑲᐅᐣᒋ ᐊᓂᑭᓭᐠ ᑎᐊᕑᐟ, ᓀᑲᐱᐦᐊᓄᐣᐠ ᐱᕑᐁᓯᑎᔪᓫ, 

ᐅᐣᑌᕑᐃᔪ. ᐅᐁᐧ ᐃᐢᑯᑌᐃᐧᔭᑊ ᑫᐃᓇᐱᑫᓯᐠ 230 ᑭᓄᐳᓫᐟ ᑕᔭᐱᒋᒪᑲᐣ. ᐅᐁᐧ ᐅᓂᑭᐃᐧᐣ ᒥᓇᐊᐧ ᑲᐃᐧᑐᒋᑲᑌᐠ 

ᑲᐃᐧᐣ ᐅᒪ ᑕᑯᐱᐦᐃᑲᑌᓯᓄᐣ ᐅᒪ ᔕᑲᐢᑭᓀᐱᐦᐃᑲᓂᐠ. 

ᐊᑭᐃᐧᒪᓯᓇᐦᐃᑲᓂᐠ ᒪᓯᓇᐦᐃᑲᑌ ᐊᐣᑎ ᓀᑫ ᑲᐃᐧ ᐃᔑ ᐊᓂᑭᓇᓂᐊᐧᐠ ᒥᓇ ᑲᐃᐧ ᐃᓇᐱᑭᓯᒋᑲᓂᐊᐧᐠ ᐅᒪ 

ᑕᑲᐧᓯᓇᐦᐃᑲᑌ ᐅᒪ ᐃᐧᐣᑕᒪᑫᐃᐧᓂᐠ. 

ᑲᔕᑲᐢᑭᓀᐱᐦᐃᑫᐨ ᐃᐧᐣᑕᒪᑫᐊᐧᐨ ᐃᒪ ᒋᒥᓇᑲᓄᐊᐧᐨ ᒋᑕᓇᓄᑭᐊᐧᐨ ᐃᒪ ᐊᐦᑭᑲᐠ ᑲᐃᐧ ᐃᔑᐊᓂᑭᐊᐧᐨ ᒥᓇ 

ᑲᔦ ᒥᓂᑯᐠ ᑫᐱᒥᓭᐠ ᐅᐁᐧ ᐊᓂᑭᐃᐧᐣ ᑲᐃᐧ ᒪᑕᓄᑲᑌᐠ ᐃᐢᑯᑌᐃᐧ ᑫᑯᓇᐣ. ᑎᑐᕑ ᐃᐧᐣ ᐅᑲᐅᔑᑐᐣ, 

ᐅᑲᑎᐯᐣᑕᐣ ᒥᓇ ᐅᑲᐱᒥᐸᓂᑕᐧᐣ ᐅᐁᐧ ᐊᓂᑭᐃᐧᑲᒥᑯᐣ. ᐊᒥᐦᐃ ᐁᐃᓀᐣᑕᑲᐧᐠ ᒋᒪᒋᓭᐠ ᐃᐢᑯᑌ 

ᐊᐧᑌᐸᑲᐃᐧᐱᓯᑦ 2011. 

ᐅᑕᐱᑕᒪᑫᐠ ᐅᑭ ᐸᑭᑎᓇᓇᐊᐧ ᐊᑭᑕᓯᐣ EB-2010-0243 ᐅᐁᐧᓂ ᔕᑲᐢᑭᓀᐱᐦᐃᑲᐣ. 

ᐊᓂᐣ ᑫᐃᔑ ᑲᓇᐊᐧᐸᑕᒪᐣ ᑲᔕᑲᐢᑭᓀᐱᐦᐃᑫᐨ ᑲᐃᐧ ᐃᓇᓄᑭᐨ ᑲᑭᒪᓯᓇᐦᐊᑭᐣ 

ᑕᔕᐯᐧᑭᐱᒋᑲᑌᐊᐧᐣ ᐅᐁᐧ ᔕᑲᐢᑭᓀᐱᐦᐃᑲᐣ ᒥᓇ ᐃᑫᐧᓂᐊᐧᐣ ᑲᒪᓯᓇᐦᐊᒧᐊᐧᐨ ᑫᐃᔑᒋᑫᐊᐧᐨ ᑲᑭᓇ ᐊᐃᐧᔭ 

ᒋᐊᐧᐸᑕᒧᐊᐧᐨ ᒋᐅᐣᒋ ᓇᓇᑲᒋᒋᑐᐊᐧᐨ ᐃᒪ ᐅᑕᐱᑕᒪᑫᐠ ᐅᒪᓯᓇᐦᐃᑫᐃᐧᑲᒥᑯᐊᐧ ᒥᓇ ᑲᔦ ᐁᐧᑎ 

ᑲᐃᔓᑐᑲᐧᓂᐊᐧᐠ ᒪᓯᓇᐦᐃᑫᐃᐧᑲᒥᐠ (ᑐᐸᔑᐢ ᐃᓇᐱᐣ ᐊᐣᑎ ᑫᐃᔑᒪᓯᓇᐦᐃᑫᔭᐣ). 

ᐊᓂᐣ ᑫᑐᑕᒪᐣ ᐅᐃᐧᒋᑕᐧᔭᐣ 

ᐅᐃᐧᒋᑕᐧᔭᐣ ᐅᐁᐧ ᑲᑫᐧᑌᐃᐧᐣ ᐅᐁᐧ ᐯᔑᐠ ᑲᐱᒥᓂᔕᐦᐊᐣ: 
 
1. ᐃᔑᓂᔕᐦᐊᐣ ᑭᑎᓀᐣᑕᒧᐃᐧᓇᐣ ᐃᒪ ᐅᑕᐱᑕᒪᑫᐠ ᑲᐃᔑᐊᐳᐊᐧᐨ 

ᑭᒪᓯᓇᐦᐃᑲᐣ ᐅᑲᐅᐣᒋ ᐃᐧᒋᐦᐃᑯᓇᐊᐧ ᐅᑕᐱᑕᒪᑫᐠ ᒋᐅᓀᐣᑕᒧᐊᐧᐨ ᐊᓂᐣ ᑫᐃᔑᓇᑫᑕᒧᐊᐧᐨ ᐃᐁᐧ 

ᔕᑲᐢᑭᓀᐱᐦᐃᑲᐣ ᒥᓇ ᑲᔦ ᐃᒪ ᑕᐃᔑ ᐊᒋᑲᑌ ᑭᒪᓯᓇᐦᐃᑲᐣ ᑲᑭᓇ ᐊᐃᐧᔭ ᑫᐃᔑᐊᐧᐸᑕᐠ ᒋᐅᐣᒋ 

ᑭᑫᐣᑕᒧᐊᐧᐨ. ᑭᐢᐱᐣ ᑕᐢ ᑫᒋᐊᐧᐠ ᐃᐧᐊᔭᒥᐦᐊᑕᐧ ᐅᑕᐱᑕᒪᑫᐠ, ᐅᐁᐧ ᑭᒪᓯᓇᐦᐃᑲᐣ ᐊᒥᐦᐃᒪ ᐃᔑᑕᑯᐱᐦᐊᐣ 

ᐃᐁᐧ ᑭᑲᑫᐧᑌᐃᐧᐣ. ᐃᐁᐧ ᑭᒪᓯᓇᐦᐃᑲᐣ ᐊᔕ ᒋᐅᑎᓯᑯᐊᐧᐨ ᐅᑕᐱᑕᒪᑫᐠ ᑲᐃᐧᐣ ᐊᐊᐧᔑᒣ 30 ᑭᔑᑲ ᐊᐱ 

ᑲᑭᐸᑭᑎᓂᑲᑌᐠ ᐃᐧᐣᑕᒪᑫᐃᐧᐣ. ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᐅᔑᐱᐦᐃᑲᓇᐣ ᐃᒪ ᐳᐢᐟ ᐊᐧᐱᐢ ᒥᓇ 

ᒪᒪᐣᑕᐃᐧᐱᐊᐧᐱᑯᐠ ᐃᒪ ᑕᐸᔑᐢ ᑲᒪᓯᓇᐦᐃᑲᑌᐠ. 

 

2. ᒋᐅᐣᒋ ᓇᓇᑲᒋᒋᑫᔭᐣ 

ᐅᑫᐧᓂᐊᐧᐠ ᑲᐅᐣᒋ ᓇᓇᑲᒋᒋᑫᐊᐧᐨ ᑲᐃᐧᐣ ᑎᐱᓇᐁᐧ ᒋᐸᑭᑎᓇᑲᓄᐊᐧᐨ ᐃᒪ ᒪᔭᑦ ᑲᐃᔑ ᐊᓂᒧᒋᑲᓂᐊᐧᓂᐠ, 

ᐃᐁᐧ ᐁᐦᑕ ᒋᐅᐣᒋ ᓇᓇᑲᒋᑐᐊᐧᐨ ᐊᓂᐣ ᐊᔕ ᐁᔭᑯᓭᐠ ᐊᓂᒧᒋᑫᐃᐧᐣ ᒋᐅᐣᒋ ᐸᐱᒋᓂᔕᐦᐊᒪᑯᐊᐧᐨ 

ᒪᓯᓇᐦᐃᑲᓇᐣ ᐅᑕᐱᑕᒪᑫᐣ. ᑭᔭᑦ ᑭᑕᓇᐣᑐᑕᒪ ᐅᐁᐧ ᒋᐃᓇᑭᓱᔭᐣ ᑲᐅᐣᒋ ᓇᓇᑲᒋᒋᑫᐨ ᑫᑭᐣ ᒋᒥᓂᑯᔭᐣ 

ᒪᓯᓇᐦᐃᑲᓇᐣ ᑫᐅᐣᒋᑭᑫᐣᑕᒧᐣ ᐊᓂᐣ ᐊᔕ ᐁᔭᑯᓭᐠ ᐊᓂᒧᒋᑫᐃᐧᓇᐣ. ᑭᐢᐱᐣ ᐁᑲ ᐅᐁᐧ ᑐᑕᒪᐣ ᑲᔭᑭᐣᑕᒪᑯ. 

ᑭᐢᐱᐣ ᑌᐯᐧ ᓇᐣᑐᑕᒪᔭᐣ ᒋᓇᓇᑲᒋᒋᑫᐃᐧᓂᐃᐧᔭᐣ, ᑲᓇᐣᑕᐁᐧᐣᑕᑯᐢ ᒋᒪᓯᓇᐦᐊᒪᐊᐧᐨ ᓇᐣᑕ ᑲᔦ ᒋᑲᓄᓇᐨ ᐊᐁᐧ 

ᑲᑭᔕᑲᐢᑭᓀᐱᐦᐃᑫᐨ ᒥᓇ ᑯᑕᑭᔭᐠ ᐃᒪ ᑲᑕᑯᓭᐊᐧᐨ ᒋᑭ ᐊᓂᒥᓂᐦᑲᐧ ᐅᒪᓯᓇᐦᐃᑲᓂᐊᐧ ᐅᑕᓂᒧᒋᑫᐃᐧᓂᐊᐧ 

ᑲᐃᐧᐣ ᐊᐊᐧᔑᒣ 10 ᑭᔑᑲ ᐊᐱ ᓂᐢᑕᑦ ᐸᑭᑎᓂᑲᑌᐠ ᐃᐧᐣᑕᒪᑫᐃᐧᐣ. ᐅᑕᐱᑕᒪᑫᐠ ᐅᑐᑕᐱᓇᓇᐊᐧ 

ᐅᔑᐱᐦᐃᑲᓇᐣ ᐃᒪ ᐳᐢᐟ ᐊᐧᐱᐢ ᒥᓇ ᒪᒪᐣᑕᐃᐧᐱᐊᐧᐱᑯᐠ ᐃᒪ ᑕᐸᔑᐢ ᑲᒪᓯᓇᐦᐃᑲᑌᐠ; ᔕᑯᐨ ᑕᐢ, ᓂᔑᐣ 

ᔕᐯᐧᑭᐱᒋᑲᓇᐣ ᑲᓇᐣᑕᐁᐧᐣᑕᒪᑯ. ᐃᐁᐧ ᑲᔦ ᑲᓇᐣᑕᐁᐧᐣᑕᒪᑯ ᑭᒪᓯᓇᐦᐃᑲᐣ ᐊᐁᐧ ᒋᐃᔑᓂᔕᐦᐊᒪᐊᐧᐨ ᐊᐁᐧ 

ᒪᔭᑦ ᑲᑭᔕᑲᐢᑭᓀᐱᐦᐃᑫᐨ. 

 

 
3. ᒋᐃᓇᑭᓯᔭᐣ ᑲᐅᐣᒋ ᐱᒥᑲᓄᑕᒪᐣ ᐃᐁᐧ ᐊᓂᒧᒋᑫᐃᐧᐣ    

ᑭᑕᑲᑫᐧᑌᑕᒪᐢ ᒋᐃᓇᑭᓱᔭᐣ ᑲᐅᐣᒋ ᐱᒥᑲᓄᑕᐠ ᐊᓂᒧᒋᑫᐃᐧᐣ ᑭᐢᐱᐣ ᓇᐣᑕᐁᐧᐣᑕᒪᐣ ᑫᒋᐊᐧᐠ ᒋᐃᐧᒋᑕᐧᔭᐣ ᐃᒪ 

ᑲᐃᔑ ᐊᓂᒧᒋᑲᓂᐊᐧᐠ. ᐊᐁᐧ ᑲᐅᐣᒋ ᐱᒧᑲᑲᓄᑕᐠ ᐊᓂᒧᒋᑫᐃᐧᓇᐣ ᑕᒥᓇᑲᓄᐊᐧᐠ  ᒪᓯᓇᐦᐃᑲᐣ ᑲᐃᔑᒥᑭᑫᐊᐧᐨ 

ᑯᑕᑭᔭᐠ ᑲᐃᐧᒋᑕᐧᐊᐧᐨ ᐊᓂᒧᒋᑫᐃᐧᓂᐠ. ᐊᒥ ᑕᐢ ᐯᔑᑲᐧᐣ, ᐊᐁᐧ ᑲᐅᐣᒋ ᐱᒧᑲᑲᓄᑕᐠ ᐊᓂᒧᒋᑫᐃᐧᓇᐣ 

ᓇᐣᑕᐁᐧᐣᑕᑯᓯᐊᐧᐠ ᒋᐃᔑᓂᔕᐦᐊᒧᐊᐧᐨ ᐅᒪᓯᓇᐦᐃᑲᓂᐊᐧ ᑫᐃᐧᓂᐊᐧ ᑲᐃᔑᒥᑭᑫᐊᐧᐨ ᑲᑭᓇ ᐃᒪ 

ᑲᐃᔓᐸᐸᒥᓯᐃᐧᓂᐊᐧᐨ. ᐃᐁᐧ ᑕᐢ ᑲᓇᐣᑎᑕᒪᔭᐣ ᒋᐃᓇᑭᓱᔭᐣ ᓇᐣᑕᐁᐧᐣᑕᑲᐧᐣ ᒋᐃᔑ ᒪᓯᓇᐦᐃᑫᔭᐣ ᐃᐁᐧ 

ᑭᑲᑫᐧᑌᐃᐧᐣ ᐃᒪ ᐅᑕᐱᑕᒪᑫᐠ ᐅᒪᓯᓇᐦᐃᑫᐃᐧᑲᒥᑯᐊᐧ ᑲᐃᐧᐣ ᓄᐣᑕ 10 ᑭᔑᑲ ᐊᐱ ᑲᑭᐸᑭᑎᓂᑲᑌᐠ ᐅᐁᐧ 

ᐃᐧᐣᑕᒪᑫᐃᐧᐣ. ᐃᐁᐧ ᑕᐢ ᑭᒪᓯᓇᐦᐃᑲᐣ ᐃᐧᐣᑕᐣ ᐊᐊᐧᓀᓂᐃᐧᔭᐣ , ᒥᓇ ᐊᓂᐣ ᑲᐃᔑ ᒪᒋᓭᐦᐃᑯᔭᐣ ᐅᐁᐧ 

ᐊᓂᒧᒋᑫᐃᐧᐣ; ᒥᓇ ᑲᔦ ᑭᐢᐱᐣ ᐃᒪ ᐃᐧᒋᑕᐧᐊᐧᓀᐣ ᐱᒧᒋᑫᐃᐧᓀᓯᐠ, ᒋᐃᐧᐣᑕᒪᐣ ᑫᑯᓀᓂᐊᐧᐠ ᐃᒪ ᑲᐅᐣᒋ 

ᑎᐯᐣᑕᑯᓯᔭᐣ. ᐊᒥ ᑲᔦ ᑫᒋᐣ ᑫᑐᑕᒧᐊᐧᐨ ᐅᑕᐱᑕᒪᑫᐠ ᒋᑎᐸᐦᐃᑫᐦᐃᑲᐧ ᐃᒪ ᑲᐃᑌ ᓇᓇᑲᒋᒋᑫᔭᐣ 

ᐊᓂᒧᒋᑫᐃᐧᓂᐠ. ᐊᒥᐦᐃ ᑲᔦ ᐃᒪ ᑫᐃᔑ ᑕᑲᐧᓯᓇᐦᐊᒪᐣ ᑭᐢᐱᐣ ᓇᐣᑕᐁᐧᓂᒪᐨ ᐊᐁᐧ ᑲᑭᔕᑲᐢᑭᓀᐱᐦᐃᑫᐨ 

ᒋᑎᐸᐦᐊᐠ ᑲᔭᑭᐣᑕᒪᑯᔭᐣ ᐃᐁᐧ ᑲᐃᐧᒋᑕᐧᔭᐣ. ᑲᒥᓇ ᑲᔦ ᐅᐁᐧ ᑭᒪᓯᓇᐦᐃᑲᐣ ᐦᐊᐁᐧ ᑲᑭᔕᑲᐢᑭᓀᐱᐦᐃᑫᐨ 

ᒋᐊᐧᐸᑕᐠ. ᐅᑕᐱᑕᒪᑫᐠ ᑭᔭᑦ ᐅᑲᓇᑲᐁᐧᔑᑐᓇᐊᐧ ᒋᒪᓯᓇᐦᐃᑫᐊᐧᐨ ᓇᐣᑕ ᑲᔦ ᒋᒧᒋᐃᐧᐣᑕᒪᐃᐧᑲᐧ ᐊᓂᐣ ᑲᐃᐧ 

ᐃᔑᒋᑫᐊᐧᐨ ᐊᐁᐧ ᑭᑲᑫᐧᑌᐃᐧᐣ. 

 
ᐅᑕᐱᑕᒪᑫᐠ ᐅᑲᐸᑭᑎᓇᓇᐊᐧ ᑲᒧᒋ ᒪᓯᓇᐦᐃᑲᓂᐊᐧᐠ ᐊᓂᒧᒋᑫᐃᐧᐣ ᑭᐢᐱᐣ ᐃᑫᐧᓂᐊᐧᐠ ᑲᓇᐣᑐᑕᒪᐊᐧᐨ 

ᑲᑫᐧᑌᐃᐧᓂ ᐁᑲ ᑲᒥᓇᐧᐱᔑᒥᑯᐊᐧᐨ ᐅᑕᐱᑕᒪᑫᐠ ᐃᐁᐧ ᑕᐢ ᑫᒋᐊᐧᐠ ᒋᐊᓂᒧᒋᑲᓂᐊᐧᐠ ᒣᐢᑲᐧᐨ. ᐃᐁᐧ 

ᑭᑐᔑᐱᐦᐃᑲᐣ ᓇᐣᑕᐁᐧᐣᐅᑕᑲᐧᐣ ᑫᑯᓀᐣ ᒪᔭᑦ ᑲᐅᐣᒋ ᓇᐣᑕᐁᐧᐣᑕᒪᐣ ᒋᒪᓯᓇᐦᐃᑲᓂᐊᐧᐠ ᓇᐣᑕ ᑲᔦ ᑫᒋᐊᐧᐠ 

ᒋᐊᓂᒧᒋᑲᓂᐊᐧᐠ, ᒥᓇ ᑲᔦ ᑫᑯᓀᐣ ᐃᐁᐧ ᑲᐅᐣᒋ ᓇᐣᑕᐁᐧᐣᑕᒪᐣ.  

 
ᑭᐢᐱᐣ ᐊᔕ ᐊᔭᐊᐧᓀᐣ ᐃᐁᐧ ᑲᔭᐸᒋᑐᔭᐣ ᒋᐱᐣᑎᑫᐱᐦᐅᑎᓯᔭᐣ ᐃᒪ ᐱᐊᐧᐱᑯᐠ ᑫᐃᔑᓂᔕᐦᐊᒪᐣ ᑭᒪᓯᓇᐦᐃᑲᐣ 

ᐃᒪ www.errr.oeb.gov.on.ca . ᐃᐁᐧ ᑕᐢ ᑲᔦ ᓂᔑᐣ ᑲᓇᐣᑕᐁᐧᐣᑕᒪᑯ ᔕᐯᐧᑭᐱᒋᑲᓇᐣ ᒋᐸᑭᑎᓇᒪᓂᐣ. 

ᑭᐢᐱᐣ ᐁᑲ ᒪᔑ ᑫᑯᐣ ᐊᔭᐊᐧᓀᐣ ᑫᔭᐸᒋᑐᔭᐣ ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ, ᐃᒪ ᐃᓇᐱᐣ ᐅᑕᐱᑕᒪᑫᐠ 

ᑲᔭᐸᒋᑐᐊᐧᐨ ᐱᐊᐧᐱᑯᐠ e-Filing ᑲᐃᔑᐱᐦᐃᑲᑌᐠ, ᒥᐦᐃᒪ ᑕᐢ ᑲᐃᐧᐣᑕᒪᑯ ᑫᑐᑕᒪᐣ ᒋᒥᓂᑯᔭᐣ ᐃᔑᓂᑲᓱᐃᐧᐣ 

ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ. ᑭᐢᐱᐣ ᓇᐣᑕᐁᐧᐣᑕᒪᐣ ᒋᐃᐧᒋᐦᐃᑯᔭᐣ ᐊᓂᐣ ᑫᑐᑕᒪᐣ ᐅᐁᐧ, ᐃᒪ ᐃᓇᐱᐣ 
RESS ᒪᓯᓇᐦᐃᑲᓇᐣ ᑲᐱᒥᓂᔕᐦᐃᑲᑌᐠ ᐃᒪ ᑲᐃᔑ ᒥᑲᐣ ᐱᐊᐧᐱᑯᐠ www.oeb.gov.on.ca, 

ᑲᐃᔑᐱᐦᐃᑲᑌᐠ. ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᑲᔦ ᒪᓯᓇᐦᐃᑲᓇᐣ ᐃᒪ ᐱᐊᐧᐱᑯᐠ ᑲᐅᐣᒋ ᔕᑲᐢᑭᓀᐱᐦᐃᑲᑌᑭᐣ, 

ᑲᔦ ᒋᐱᒪᓯᓇᐦᐃᑫᔭᐣ ᑕᐸᔑᐢ ᑲᐊᓂ ᒪᓯᓇᐦᐃᑲᑌᐠ ᑫᐃᔑᓂᔕᐦᐊᒪᐣ, ᒥᓇ ᑲᔦ, ᓂᔑᐣ ᔕᐯᐧᑲᓯᓇᐦᐃᑲᓇᐣ 

ᑲᓇᐣᑕᐁᐧᐣᑕᒧᑯ. ᑭᐢᐱᐣ ᑕᐢ ᑭᓇᐊᐧ ᐁᑲ ᑲᔭᒣᐠ ᒪᒪᐣᑕᐃᐧᐱᐊᐧᐱᐠ, ᑲᓇᐣᑕᐁᐧᐣᑕᑯᓯᓇᐊᐧ ᒋᐱᒋᓂᔕᐦᐊᒣᐠ 

ᑭᒪᓯᓇᐦᐃᑲᓂᐊᐧ ᐃᒪ ᒋᑕᒋᑲᓇᐱᑯᓯᐠ ᒋᐃᔑᒪᓯᓇᐦᐊᒪᐣ ᓇᐣᑕ ᑲᔦ ᐱᐊᐧᐱᑯᐠ ᐃᔑ ᒪᓯᓇᐦᐊᒪᐣ PDF 
ᑲᐃᔑᒪᓯᓇᐦᐃᑲᓂᐊᐧᐠ ᒋᑐᑕᒪᐣ. 

 
ᐊᓂᐣ ᑫᑐᑕᒪᐣ ᐃᐧᐱᑲᓄᓂᔑᔭᐠ 

ᐅᐁᐧ ᐅᐣᒋ ᐃᐧᐣᑕᒪᑫᐃᐧᐣ, ᒪᓯᓇᐦᐊᐣ ᐅᑕᐱᑕᒪᑫᐠ ᑲᑭᐸᑭᑎᓇᒧᐊᐧᐸᐣ ᐊᐣᑭᑕᓯᐣ ᐅᐁᐧ ᐅᐣᒋ 

ᔕᑲᐢᑭᓀᐱᐦᐃᑫᐃᐧᐣ EB-2010-0243 ᐃᒪ ᒋᐅᐣᒋ ᑭᑭᓇᐊᐧᑌᐣᑕᑲᐧᐠ ᑫᑯᓀᓂᐊᐧᐠ ᑭᒪᓯᓇᐦᐃᑲᐣ ᒥᓇ ᑲᔦ ᐃᒪ 
ᐱᐊᐧᐱᑯᐠ ᑲᐅᐣᒋ ᒪᓯᓇᐦᐃᑫᔭᐣ. ᒪᐊᐧᐨ ᑭᒋᓀᐣᑕᑲᐧᐣ ᒋᒪᓯᓇᐦᐊᒪᐣ ᑭᑎᔑᓂᑲᓱᐃᐧᐣ, ᐊᐣᑎ ᑲᐅᐣᒋᔭᐣ ᒥᓇ 

ᑭᑕᑭᑕᓱᐣ ᒥᓇ, ᑭᐢᐱᐣ ᐊᔭᔭᐣ, ᐱᐊᐧᐱᑯᐠ ᑫᐃᔑᒪᓯᓇᐦᐊᒪᑯᔭᐣ ᒥᓇ ᐸᐠᐢ ᐊᐣᑭᑕᓯᐣ. ᑲᑭᓇ ᒪᓯᓇᐦᐃᑲᓇᐣ ᐃᒪ 

ᒋᐃᔑᓂᔕᐦᐃᑲᑌᑭᐣ ᐅᑕᐱᑕᒪᑫ ᐅᒪᓯᓇᐦᐃᑫᔑᐢ ᐃᒪ ᑕᐸᔑᐢ ᑲᒪᓯᓇᐦᐃᑲᑌᐠ, ᐁᑲᐧ ᑕᐢ ᒪᐧᔦ 4:45 p.m. 
ᑕᓱᑎᐸᐦᐃᑲᓀᔭᐠ ᐊᔕ ᐃᒪ ᒋᐱᐣᑎᑫᓭᐠ. 

ᐊᐊᐧᔑᒣ ᓇ ᑫᑯᐣ ᑯᐃᐧᑭᑫᐣᑕᐣ. 

ᐊᐊᐧᑌᒣ ᐃᐧᑭᑫᐣᑕᒪᐣ ᐊᓂᐣ ᑫᑐᑕᒪᐣ ᑫᑭᐣ ᐃᐧᐃᐧᒋᑕᐧᔭᐣ ᐅᐁᐧ ᐊᓂᒧᒋᑫᐃᐧᐣ ᐃᒪ ᐃᑫᐣ ᐱᐊᐧᐱᑯᐠ 
www.oeb.gov.on.ca ᓇᐣᑕ ᑲᔦ ᒋᐱᑭᑐᔭᐣ ᐅᒪ ᑲᐃᐧᒋᐦᐃᑯ ᑲᓇᓇᐣᑕᐃᐧᑭᑫᐣᑕᒪᐣ 1-877- 632-2727. 
 
ᑲᑭᒋᓀᐣᑕᑲᐧᐠ ᐃᐧᐣᑕᒪᑫᐃᐧᐣ 

ᑭᐢᐱᐣ ᐁᑲ ᐊᐣᑐᑕᒪᔭᐣ ᑫᑭᐣ ᒋᐃᐧᑕᐧᔭᐣ ᐅᐁᐧ ᐊᓂᒧᒋᑫᐃᐧᓂᐠ ᐅᐁᐧ ᐃᐧᐣᑕᒪᑫᐃᐧᐣ ᑲᐸᑭᑎᓂᑲᑌᐠ, 

ᐅᑕᐱᑕᒪᑫᐠ ᐊᒥᐱᑯ ᑫᐃᔑ ᒪᑕᓄᑲᑕᒧᐊᐧᐨ ᐁᑲ ᑭᐣ ᐃᒪ ᐊᔭᔭᐣ ᒥᓇ ᑲᔦ ᑲᐃᐧᐣ ᑫᑯᐣ ᑲᒥᓂᑯᓯᐣ 

ᐃᐧᐣᑕᒪᑫᐃᐧᓇᐣ ᑲᐃᐧ ᐊᓂᔑᒋᑲᓂᐊᐧᐠ.  

ᐁᑲᐧ ᒥᓇᐊᐧ, ᑭᐢᐱᐣ ᔕᑲᐢᑭᓀᐱᐦᐃᑲᐣ ᑲᓇᐣᑐᑕᒪᓂᐊᐧᐠ ᐅᐁᐧ ᑲᑫᐧᑌᐃᐧᐣ ᐸᑭᑎᓂᑲᑌᐠ, ᑎᑐᕑ 

ᐊᓴᐃᐧᔓᓂᔭ ᒪᒋᑕᐃᐧᐣ ᐊᒥ ᑫᒋᓇᐨ ᑫᐃᓯᓭᓂᐠ ᒋᐊᐣᑐᑕᒪᐊᐧᐨ ᒋᓇᓇᐣᑕᐊᐧᓯᓂᐁᐧᐊᐧᐨ ᐃᒪ ᑭᑕᑭᒥᐠ. 

ᑫᐃᔑ ᒪᓯᓇᐦᐃᑲᓂᐊᐧᐠ(ᐃᐁᐧ ᑲᓇᐣᑐᑕᒪᓂᐊᐧᐠ ᒋᐊᐧᐸᒋᑲᑌᐠ ᑲᑭ ᔕᑭᐢᑭᓀᐱᐦᐃᑫᐨ ᐅᓇᐣᑐᑕᒪᐃᐧᐣ) 

Ontario Energy Board 
P.O. Box 2319, 27th Floor 
2300 Yonge Street 
Toronto, ON  M4P 1E4 
Attn:  Ms. Kirsten Walli  
 Board Secretary 
 
Tel: 1-888-632-6273 (Toll free) 
Fax: 416-440-7656 
E-mail: boardsec@oeb.gov.on.ca 
 

Detour Gold Corporation 
Royal Bank Plaza, South Tower 
200 Bay Street, Suite 2200 
Box #23 
Toronto, ON  M2J 2J1 
Attn:  Mr. Derek Teevan 

 
Tel:  416-304-0800 
Fax: 416-304-0184 
E-mail: D.Teevan@detourgold.com 
 

 Counsel to : 
Detour Gold Corporation  
 
Mr. Scott Stoll 
Aird & Berlis LLP 
Suite 1800, Box 754 
Brookfield Place, 181 Bay Street 
Toronto, ON  M5J 2T6 
 
Tel: 416-865-4703 
Fax: 416-865-1515 
E-mail: sstoll@airdberlis.com 
 

 
 
ᑲᐃᔑᑭᔑᑲᐠ ᐅᒪ ᑐᕑᐅᐣᑐ ᐊᑲᐢᐟ 16, 2010 
 
ONTARIO ENERGY BOARD 
 
ᓂᑲᐣ ᑲᑭᒪᓯᓇᐦᐊᐠ  
 
ᑭᕑᐢᑎᐣ ᐊᐧᕑᐃ 
ᐅᑕᐱᑕᒪᑫ ᐅᒪᓯᓇᐦᐃᑫᔑᐢ 
 
 
 
 
 


